
		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
Գb- মানিক রচনাসমগ্ৰ
Kr Sf. If ?
আছে। দেশে।
দুৰ্গার মুখে এবার একটু হাসি ফোটে। খুঁটিয়া খুঁটিয়া সে শ্ৰীপতির সব খবর জানিয়া নেয়সে কত রোজগার করে এই খবরটা পর্যন্ত।
শ্ৰীপতি বুঝিতে পারে দুর্গ তাকে সরল হৃদয় বোকাসোকা গেয়ো লোক বলিয়া ধরিয়া নিয়াই এত কথা জিজ্ঞাসা করিতেছে-মনে মনে তার একটু রাগও হয়। কিন্তু দুৰ্গাঁও এমন সহজ সরলভাবে প্রশ্ন করে যে প্রতিটি প্রশ্নের জবাব না দিয়া সে পারে না।
সত্য কথাই যে সব বলে তা নয়। রোজগারের অঙ্কটা বাড়াইয়া প্রায় দ্বিগুণ করিয়া বলে। দুৰ্গা একটু হাসে।
সন্ধ্যা বলিয়াছিল শহরে পাপ বেশি। তর্কের খাতিরে বলিয়াছিল। জগদানন্দ স্বীকািব করে নাই। আশা একদিন ওই প্রসঙ্গে জগদানন্দ মোহনকে বলে, শহরের বিরুদ্ধে বড়ো একটা অভিযোগ, সেখানে দুনীতি বেশি। খারাপ স্ত্রীলোকের সংখ্যা ধরে হিসেব করলে তাই মনে হয়। কত বড়ো স্কেলে কলকাতায় দেহ বেচার ব্যাবসা চলে শুনলে আপনি চমকে যাবেন। মনে হবে শহরের একটি লোকেরও বুঝি চরিত্র ঠিক নেই। কিন্তু এই দুনীতির প্রথম আর প্রধান কারণ কি জানেন ? দরিদ্র। সপরিবারে যারা শহরে বাস করতে পারে না। তাদের জন্যেই এই কুৎসিত ব্যাবসাটা এত বাড়তে পেরেছে। শুধু পেটে খেযে তো মানুষ বঁাচে না।
মোহনের নবপরিচিত প্রতিবেশী। অসীম বলে, কোযাইট রাইট ।
জগদানন্দ বলে, শহরে যারা থাকে, কুলি-মজুর থেকে ভদ্রলোক পর্যন্ত, আজ যদি তাদেৰ সপরিবারে শহরে বাস করবার ক্ষমতা হয়, অর্ধেকের বেশি খারাপ স্ত্রীলোক কাল শহর ছেড়ে চলে यांत ।
অসীম বলে, আপনার কথাটা একটু জড়িয়ে যাচ্ছে।
একটু থামিয়া সে জোর দিয়া, একটু ভুল বললেন। ও রকম হলে শহরের অর্ধেক খাৰাপ স্ত্রীলোক শহর ছেড়ে চলে যাবে-এ কথাটা ভুলও বটে বলা অন্যায়ও বটে। মানেটা দাঁড়ায় যে শহরের দুনীতির জন্য। ওরাই যেন দায়ি ! ভাত কাপড়ের উপায় থাকলে ওরাও কি নিজেদের দনীতির শিকার হতে দিত ? শহরের সব মানুষের সপরিবারে সচ্ছলভাবে শহরে বাস করার ক্ষমতা হওয়া মানেই তো এখনকার অবস্থাটা একেবারে বদলে যাওয়া। ওরকম অবস্থায় মেয়েদেরও দেহ বিক্ৰি
করার দরকার থাকবে না।
জগদানন্দ খুশি হইয়া সায় দেয়, বলে, খারাপ স্ত্রীলোক আমি ঠিক ওই অর্থে বলিনি। বাধ্য হয়ে খারাপ পেশা নিতে হয়েছে, এই অর্থেই বলেছি। এ রকম পেশা নিয়ে শহরের পয়সায় ভাগ বসাবার দরকার হবে না-শহরের একদিন সে রকম অবস্থা আসবে বইকী। শহরের নিন্দে করে অনেকেই, তলিয়ে কোনো কথাই কেউ তো ভেবে দ্যাখে না।
আপনি শহরকে খুব ভালোবাসেন মনে হচ্ছে।
তা বাসি। শহর আমার কাছে উন্নতি, প্ৰগতি, শ্ৰীবৃদ্ধির প্রতীক। কারও শখে শহাব গড়ে ওঠে না, কেবল আরামে থাকা আর মজা লুটবার জন্য শহর নয়। শিল্প, বাণিজ্য, জ্ঞান-বিজ্ঞান, সাহিত্য, রাজনীতি সব কিছুর হেড কোয়ার্টার হল শহর। শহর দেখে দেশকে চেনা যায়, দেশের অবস্থা বুঝতে পারা যায়।
অসীম তার শেষ কথাটা স্বীকার করে না।

		 এই পাতা শেষ সম্পাদিত হয়েছে ১৮:৪৯টার সময়, ২৮ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

